
Termu Referénsia 

I. Introdusaun 

Comissão Nacional da UNESCO de Timor-Leste (CN-UNESCO) hanesan instituisaun ba 

koperasaun ne’ebé harii hosi Governu Timor-Leste ho nia objetivu atu implementa 

programa UNESCO nian ne’ebé asosiadu ho governu no instituisaun non-govermental sira. 

CN-UNESCO estabelesa ofisialmente iha tinan 2009 nu’udar orgaun servisu públiku 

sentral ba administrasaun Direta Estadu nian tuir dekretu Lei 35/2023, de 31 de Maio de 

2023, ne’eb’e tutela ba Ministériu Edukação, bazeia ba Decreto Lei No. 71/2023, de 14 de 

Setembru de 2023, Orgánica do Menistério Educação. Nune’e ho baze ba dekretu lei sira 

ne’ebé temin iha leten, CN-UNESCO iha papel boot tebes atu implementa programa, 

atividade no realizasaun UNESCO nian iha Timor-Leste atraves husi servisu hamutuk ho 

governo, liuliu ministériu releveante sira ne’ebé iha kompetensia ba Edukasaun, Siensia, 

Kultura, Komunikasaun no Informasaun, NGO Nasionál, inklui mós NGO Internasional 

sira. 

Programa no atividade CN-UNESCO iha ligasaun metin ho papel UNESCO nian ne’ebé 

relasiona ho área Edukasaun, Siénsia, Kultura no Komunikasaun ho Informasaun. Nune’e 

CN-UNESCO estabelese Divizaun programa Estratejiku ne’ebé kompostu husi divizaun 

haat hodi impletementa programa UNESCO nian mak hanesan, Divizaun Edukasaun, 

Divizaun Siénsia, Divizaun Kultura no Divizaun Komunikasaun. Iha parte seluk estabelesa 

mós Divizaun Administrasaun no Jestaun ne’ebé kompostu husi Divizaun Administrasaun 

no Rekursu Umanu, Divizaun Financas no Divizaun Logistika hodi apoiu servisu Divizaun 

Programa Estratejiku nian. 

Durante tinan lima (5), CN-UNESCO realiza atividade no programa sira bazeia Planu 

Estratéjiku 2019-2023 (PE 2019-2023) nu’udar mata-dalan ba atinjimentu objetivu sira 

organizasaun nuan. Iha atinjimentu lubuk ida mak hetan iha tinan lima nia laran nune’e 

mos konstranjimentu oi-oin mak hasoru iha implementasaun programa sira. 

Iha tinan 2019 CN-UNESCO kria ona planu estratéjiku ba periode 2019 – 2023 no hetan 

ona aprovasaun husi Ministeriu Edukasaun. Defaktu, iha tinan 2024 CN-UNESCO 

kontinua realiza nia programa sira bazeia ba PE 2019-2023, tambá  importante tebes atu 

elabora planu Estratéjiku foun ba tinan 5 oin mai, periode 2025-2029. Nune’e, CN-

UNESCO hakarak buka konsultor nasionál ida atu fasilita no prepara kona-ba 

implementasaun programa Planu Estratéjiku iha periodu 2025-2029 hodi bele guia no 

orienta implementasaun programa sira hodi atinje meta sira no mellora diak liu tan 

dezempeñu servisu ne’ebé efisiente no efikaz. 

II. Objetivu Enkontru ba Planu Estratéjiku 

- Atu halo avaliasaun ba Implementasaun Planu Estratéjiku 2019-2023, inklui 

atividade ne’ebé implementa iha tinan 2024; 

- Atu identifika problema no obstákulu ba implementasaun programa no atividade 

CN-UNESCO nian iha perídu liubá;  

- Atu define no elabora planu Estratéjiku foun CN-UNESCO nian ba períodu tinan 

5, 2025-2029 

III. Loron hala’o workshop konsultasaun Planu Estratéjiku 

- Loron hala’o konsultasaun Planu Estratéjiku , 13-14 Novembru no 9 Dezembru 2024 

IV. Partisipante 

Partisipante sira ne’ebé sei partisipa iha workshop ida ne’e, funsionáriu hotu husi CN-

UNESCO ho total ema na’in 55, ne’ebé kompostu husi funsionáriu KNTLU na’in 29, no 25 

husi stakeholder sira. 

V. Funsaun no responsabilidade konsultor nasionál ba planu estratéjiku 

       Responsabilidade konsultor nasionál sei inklui: 

1. Atu sai hanesan fasilitador ne’ebé sei fasilita workshop durante loron rua ba 

elaborasaun Planu Estratéjiku CN-UNESCO periodu 2025 -2029. 

2. Atu Identifika ka analiza SWOT kona-ba pontu fraku no pontu forte ne’ebé CN-

UNESCO enfreta durante implementa programa no atividade sira iha periodu 2019 -

2023, liuhusi analiza dokumentu no relatóriu atividade CN-UNESCO nian nomos 

liuhusi Focus Group Discussion iha workshop loron rua refere.  



3. Maneja pergunta no resposta ne’ebé hato’o hosi partisipante sira durante halo 

diskusaun. 

4. Atu garantia no lidera diskusaun sei tuir parametru tematíku.  

5. Atu akumula informasaun hotu durante aprezentasaun no diskusaun. 

6. Hakerek relatóriu no dezena planu estratéjiku 2025-2029 ho lian Tetun no Ingles 

VI. Espetativa Rezultadu    

▪ CN-UNESCO bele iha planu estratéjiku foun ba periódu tinan 5 oin mai  

▪ Iha relatóriu ba programa hotu ne’ebé implementa husi divizaun program ida-idak 

hanesan; divizaun Edukasaun, Siénsia, Kultura, Komunikasaun no Informasaun. 

Relatóriu refere fornese mós ornese rekomendasaun ba programa CN-UNESCO hotu, 

atu mellora dezempeñu servisu iha futuru.  

VII. Tempu 

Durasan servisu ba elaborasaun Planu estratejiku ne’e durante fulan rua, ne’ebé inklui mós 

workshop durante loron 3. Konsultor bele kontinua halo ninia servisu iha ninia fatin 

servisu orijinal. Tempo ba submete relatóriu bele aprezenta iha inísiu fulan Janeiru 2025.   

VIII. Konsultor Nasionál nia insentivu    

Total insentivu konsultor nia mak hanesan ....... no valor ida-ne’e inklui ona 35%  

ho insitutional fee ba konsultor nia fatin servisu orijinal. 

Konsultor individual ninia insentivu sei selu iha etapa 2 hanesan tuir mai ne’e:  

Depois fasilita workshop sei selu 75 % =  

Depois remata no submete relatóriu 25 % =  

    Total pagamentu 100 % = $  

IX.  Agenda 

TIME PROGRAMA 

 

Loron I 

 

13 Novembru 2024 

 

 

 

Sesaun Introdusaun 

Sesaun 1. Aprezentasaun no Grupu Diskusaun 

• Aprezentasaun kona-ba programa atuál CN-

UNESCO Nian 

• Grupu diskusaun 

• Analize SWOT (Define main achievement no 

challenges 

• Rezumu ba loron dahuluk 



Loron II 

 

14 Novembru 2024 

Sesaun 2. Diskusaun no dezenvolve ezbosu proposta 

• Ezersísiu (Diskusaun kona-ba planu Estratéjiku no 

programa prioriedade sira ho baze ba atinjimentu no 

konstrajimentu ne’ebé iha) 

• Dezenvolve Log Frame, Meta Final, Objetivu 

Espesifiku. Atividades, Indikador no Outputs) 

• Rezumu ba loron daruak 

 

Loron III 

 

9 Dezembru 2024 

Sesaun 3. Revizaun no Diskusaun ba PE 2025-2029 

• Halo diskusaun ba PE 2025-2029 ho konsultor 

nasionál 

• Revizaun Final PE 2025-2029 

• Enseramentu 

 


